
Abstrak — Ang aksiyong pananaliksik bilang isang paraan ng pag-aaral ay may malaking potensyal upang 
mapahusay ang kasanayan sa pagtuturo at propesyunal na pag-unlad ng gurong nagsasanay (Mertler, 2019; Salbx et al., 
2020). Sa pamamagitan ng pagsasagawa ng aksiyong pananaliksik, ang mga gurong nagsasanay ay magkakaroon ng 
pagkakataong malinang ang malalim na pag-unawa sa kanilang mga tungkulin bilang mga tagapagturo na magreresulta 
sa pagtuklas ng kanilang pagkakakilanlan bilang isang guro (Dikilitaş & Comoglu, 2022). Bagamat isinusulong ng bawat 
paaralan na ang mga guro ay hinihikayat na gumawa ng mga pananaliksik pangklasrum, karamihan pa din ay 
isinasawalang-bahala lang ang tugon ng departamento. Kaya nga, ito ang naging gabay ng mananaliksik upang buuin 
ang thesis na ito upang malaman ang kaugnayan ng kahandaan ng mga guro at ang kanilang mga isyu at suliranin tungkol 
sa pagsasagawa ng mga pananaliksik pangklasrum. Dahil sa resulta ng pag-aaral na ito, mairerekomenda ng tagasulat 
ang mga hakbang upang mapadali sa mga guro ang pagsagawa ng mga pananaliksik pangklasrum. Ang mananaliksik ay 
gagamit ng sarbey kwestyuner na ginamit ni Inciso (2023) sa kanyang pananaliksik na "Pasubaybay na Pagtuturo sa mga 
Gurong Nagsasanay sa Pagsasagawa ng Classroom-Based Action Research". Batay sa resulta ng pag-
aaral, matuklasan na may makabuluhang ugnayan sa pagitan ng kahandaan ng mga guro at ng kanilang mga isyu at 
suliranin sa pagsasagawa ng pananaliksik pangklasrum. Ang mataas na r-value ay nagpapahiwatig na habang tumataas 
ang kahandaan ng mga guro sa pananaliksik, lumilitaw rin ang mas maraming suliraning kanilang kinakaharap. Ito ay 
maaaring nangangahulugan na ang mga mas handang guro sa pananaliksik ay mas mulat sa mga hamon at limitasyong 
kaakibat nito. Kaya nga, lumilitaw na walang sapat na kakayahang ito ay makita ang pagpasok ng pagbabago mula sa 
klasrum. Malaking pangangailangan ito ng ganap na pagtugon sa suporta, madaling programa, at mas mahigit na kapaki-
pakinabang na sistema para tulungan ang mga guro sa pagkatatag ng epektibong pananaliksik. 

I. PANIMULA 
 

Ang pagkapatok at pagkahilig ng mga kabataan sa iba’t ibang mga elektronikong kagamitan ay nagpapahiwatig at 
naghahatid ng mga makabuluhan na kung tawagin ay technology-enhanced opportunities na maaaring malinang ang 
akademikong kaalaman at kakayahan na magagamit para sa prosesong pagtuturo at pagkatuto sa asignaturang Filipino. 
Makikita natin kahit sa loob nga paaralan na halos lahat ng mga mag-aaral ay gumagamit na ng celfon na kung saan ang 
mga gawain sa paaralan ay madali na lang nilang nakikita sa pamamagitan ng makabagong teknolohiya. 
 

Sa mundo na punong- puno ng katanungan ang sangkatauhan, ang patuloy na pananaliksik ng tao upang mapabuti 
at mapaunlad ang paraan ng kaniyang pamumuhay ay naging kaakibat na ng mga siyentipiko at eksperto. Anumang 
mayroon ang tao ngayon sa kanyang kapaligiran ay bunga ng pananaliksik dahil sa pagnanais na mapadali ang paraan ng 
kanyang pamumuhay sa mundong kinabibilangan. Pangunahing naisin ng tao na magkaroon ng mabilis na pagbabago sa 
karaniwan niyang pamumuhay sa pamamagitan ng pagtatama o hindi man ay pagdaragdag ng mga bagay na lalong 

magpapabilis sa kaniyang pag-unlad. At ang pinakamabisang paraan upang ang lahat ng ito ay maisakatuparan ay ang 
pagsasagawa ng patuloy na pananaliksik. 
 

Isa sa hamon sa ika-21 siglo sa larangan ng edukasyon ay ang pagkakaroon ng holistikong pagkatuto ng mga mag-
aaral. Kailangang mahasa ang kakayahan ng mga mag-aaral upang makasabay sa hamon ng nagbabagong panahon. Ang 
pagkakaroon ng mga asignaturang pananaliksik sa senior high school ay higit na nakatutulong sa mga mag-aaral upang 
mahasa ang kanilang kakayahan sa pag-iimbestiga at paghahanap ng mga solusyon sa mga suliraning kanilang maaaring 
maranasan sa realidad ng buhay. Malaki ang papel na ginagampanan ng pananaliksik sa mundo, sa bansa, sa pamayanan, 
sa komunidad at sa sarili. Nakatutulong ang pagsasagawa ng pananaliksik upang mapaunlad ang buhay ng mga tao. Sa 
pamamagitan ng pananaliksik ay nagkakaroon ng iba’t ibang imbensyon gaya ng mga teknolohiya na nakatutulong sa 
pagpapagaan sa buhay at trabaho ng mga tao. Sa pamamagitan din ng pananaliksik, nakadidiskubre ang tao ng mga 
maaaring lunas sa mga umiiral na sakit na maaaring makaharap ng mga tao. Nakalilikha rin ng mga bagay na magiging 
solusyon sa inaakalang problema na walang solusyon. Upang malinang ang ganitong kakayahan, kailangang maituro sa 
mga mag-aaral ang pagsasagawa ng pananaliksik. 
 

Ang aksiyong pananaliksik bilang isang paraan ng pag-aaral ay may malaking potensyal upang mapahusay ang 
kasanayan sa pagtuturo at propesyunal na pag-unlad ng gurong nagsasanay (Mertler, 2019; Salbx et al., 2020). Sa 
pamamagitan ng pagsasagawa ng aksiyong pananaliksik, ang mga gurong nagsasanay ay magkakaroon ng pagkakataong 
malinang ang malalim na pag-unawa sa kanilang mga tungkulin bilang mga tagapagturo na magreresulta sa pagtuklas ng 
kanilang pagkakakilanlan bilang isang guro (Dikilitaş & Comoglu, 2022). 
 

Sa paunang sarbey ay natuklasan ang ilang mga hamong kinahaharap ng mga gurong nagsasanay kaugnay sa 
pagsasagawa ng aksiyong pananaliksik. Ang resulta ay nagpapakita na may kalituhan ang mga gurong nagsasanay ukol 
sa likas na katangian ng aksiyong pananaliksik, kulang ng sapat na kasanayan upang mabuo nang maayos ang isang gap 
sa pananaliksik at limitadong kaalaman sa balangkas ng aksiyong pananaliksik. Bukod pa rito, ipinahayag ng mga gurong 
nagsasanay ang kawalan ng tiyak sa mungkahing interbensiyon at sila ay nahaharap sa matinding hamon upang 
mapamahalaan nang epektibo ang oras sa pagitan ng mga responsibilidad sa internship at sa pagsasagawa ng kanilang 
pagaaral. Dahil dito, ang mananaliksik ay bumuo nga pagsusulat na ito upang matugunan o mabigyang solusyon ang mga 
isyu, problema at kahandaan sa pagsasagawa ng pananaliksik pangklasrum at maipakita ang pagkakaugnay nito upang 
makabuo ng isang makabuluhang plano sa ikauunlad ng mga adhikain nga guro upang mahikayat na magsulat ng 
pananaliksik para sa ikauunlad ng kanilang pagtuturo pati na din sa kaunlaran ng pagkatuto ng mga mag-aaral. 
 

Nasa rasyunal na nais ng mananaliksik, na kasalukuyang isang guro sa Junior High School sa nabanggit na 
lokalidad, na sumabak sa isang mahalagang proyektong pananaliksik na makakabenepisyo sa kanya, sa paaralan kung 
saan siya nagtuturo ngayon, at sa kanyang Programang Pang-Gradwado na kanyang tinatamasa. 
 

Ang pag-aaral na ito ay naglalayong suriin ang mahahalagang ugnayan sa pagitan ng mga kahandaan, isyu, at 
suliranin sa pagsasagawa ng pananaliksik pangklasrum ng mga guro ng Villaba National High School (LNCAST), 
Villaba North District, Leyte Division para sa taong 2024-2025. Ang paggawa ng programa para sa tuloy-tuloy na pag-
unlad ng mga guro bilang tugon sa resulta ng pananaliksik na ito. 

 
  Layunin din na sagutin ang mga sumusunod na tiyak na katanungan: 
 

1. Anu-anong paghahanda ng mga guro ang kailangan sa pagsusulat ng pananaliksik pangklasrum? 
 

2. Gaanu kalawak ang mga isyu at suliraning kinakaharap ng mga guro sa pagsulat ng pananaliksik 
pangklasrum? 

 
3. May mahalagang ugnayan ba sa pagitan ng lawak ng mga isyu at suliraning kinakaharap at mga 

paghahanda ng mga guro sa pagbuo ng pananaliksik pangklasrum? 
 

4. Anong plano ng pagpapabuti ang mababalangkas sa pamamagitan ng resulta ng pananaliksik na ito? 

II. METHODOLOGY 
 

Disenyo. Ang pag-aaral na ito ay gumagamit ng “descriptive-correlational” na uri ng pananaliksik sa pamamagitan 
ng pagsagot sa isang sorbey na nagbibigay kahulugan sa mga isyu, suliranin at kahandaan ng mga guro sa paggawa ng 
pananaliksik pangklasrum. Ang pananaliksik na ito ay "descriptive" dahil binibigyang kahulugan ang lawak ng mga isyu, 
suliranin at kahandaan ng mga guro sa pagsasagawa ng pananaliksik sa klasrum. Ito din ay "correlational" dahil ito ay 
sumusukat sa mahalagang ugnayan sa pagitan ng "independent at dependent variables" sa pananaliksik na ito. Ang lokal 
ng pag-aaral na ito ay ang Villaba National High School (LNCAST). Ang paaralan ay may kabuuang lupain na 3 ektarya 
at matatagpuan sa isang maburol na lugar. Ang Cagnocot ay ang pinakamalaking baryo sa Villaba, Leyte, na matatagpuan 
humigit-kumulang 15 kilometro ang layo. Ang mga motorsiklo ang pinakamabisang paraan ng transportasyon para 
makarating sa paaralan. Karamihan sa mga estudyante ay nakatira sa bulubunduking bahagi ng barangay na nakapalibot 
sa paaralan; ang ilan ay naglalakad papunta sa paaralan mula sa kanilang mga tahanan, ngunit ang sitwasyong ito ay hindi 
kailanman humahadlang sa kanila na ituloy ang kanilang mga pangarap. Nag-aalok ang Villaba National High School 
(LNCAST) ng buong hanay ng mga kurso sa junior at senior high school. Ang Agricultural Crop Production ay ang 
pangunahing inaalok ng Special Program for Technical Vocational Education sa junior high school. Technical Vocational 
Livelihood (TVL—Agricultural Crop Production) at General Academic Strand (GA) ang dalawang track para sa senior 
high school. Ang mga tagatugon ng pag-aaral na ito ay ang dalawamput-apat (24) na gurong nagtuturo sa lokal ng 
pananaliksik na ito. Ang mananaliksik ay gagamit ng sarbey kwestyuner na ginamit ni Inciso (2023) sa kanyang 
pananaliksik na "Pasubaybay na Pagtuturo sa mga Gurong Nagsasanay sa Pagsasagawa ng Classroom-Based Action 
Research". Ang sarbey kwestyuner ay binubuo nga dalawang parte. Unang parte an nagsasalaysay sa mga isyu at suliranin 
ng mga guro sa pagsasagawa ng pananliksik. Ang pangalawang parte ng sarbey kwestyuner ay nagsasalaysay sa mga 
kahandaan ng guro sa pagsasagawa ng pananaliksik. Ang sarbey ay hango sa pag-aaral ni Inciso (2023) na pinamagatang, 
sa Pasubaybay na Pagtuturo s amga Gurong Nagsasanay sa Pagsasagawa ng Classroom-Based Action Research". 
 

Sampling. Ang mga tagatugon ng pag-aaral na ito ay ang dalawamput-apat (24) na gurong nagtuturo sa lokal ng 
pananaliksik na ito. Kumpletong pag-isa-isa ang ginamit ng mananaliksik sa pagpili ng tagatugon sa pag-aaral na ito. 
 

Proseso ng Pananaliksik. Matapos maaprubahan ang pananaliksik, sumunod ang pangangalap ng datos. Ang mga 
kahilingan sa liham upang isagawa ang pag-aaral ay isinusumite sa mga wastong awtoridad para sa pag-apruba. Una, ang 
isang sulat na kahilingan ay isinumite sa Schools Division Superintendent para sa pag-apruba upang magpatuloy sa 
pangangalap ng data sa mga natukoy na respondent. Pagkatapos ng pag-apruba ng SDS, ang mga liham ng pahintulot ay 
isinumite din sa Superbisor ng Distrito ng Pampublikong Paaralan at Punong-guro ng Paaralan. Matapos maaprubahan, 
nagpatuloy ang mananaliksik sa pangangalap ng datos. Ang mananaliksik ay magsasagawa ng oryentasyon sa mga 
respondente. Hihingi ng permit mula sa mga respondente kung alin ang nagtatakda ng kanilang pagpayag na maisama sa 
pag-aaral. Ang survey questionnaire ay ipapamahagi sa mga respondente at bibigyan ng sapat na oras. Pagkatapos 
maisagawa ang survey, ang mga resulta ay kokolektahin, tabulated, at isusumite para sa istatistikal na paggamot. 
 

Etikal na Isyu. Inuna ng mananaliksik ang kapakanan at kabutihan ng mga kalahok sa buong proseso ng 
pangangalap ng mga datos. Nagkaroon din ng espesyal na pagbibigay ng pangangalaga sa mga kalahok upang makalikha 
ng isang positibong kapaligiran upang hindi makaramdam ng hindi maganda habang sumasagot ang mga kalahok sa 
bawat katanungan. Iginagalang din ng mga mananaliksik ang awtonomiya at malayang paglahok ng mga impormante na 
tinitiyak ang hindi sila napilit magbigay ng mga tugon labas sa kanilang mga kagustuhan. Bago isagawa ang pag-aaral, 
ang superbisor ng mga gurong nagsasanay ay nagbigay ng pahintulot na nagpapakita ng isang etikal at responsableng 
pamamaraan sa pagsasagawa ng pananaliksik. Tiniyak ng hakbang na ito na ang mga kalahok ay may sapat na kaalaman 
tungkol sa katangian ng pag-aaral, layunin nito at anumang potensyal na panganib o benepisyong nauugnay sa kanilang 
paglahok sa pananaliksik. Sa pagdaragdag, maingat na tiniyak din ng mananaliksik ang pagprotekta sa kompidensiyal at 
pagkakakilanlan ng mga kalahok at ang paaralang kasangkot. Ang mga personal na impormasyon at pagkakakilanlan ay 
pinangalagaan upang mapanatili ang mataas na kompidensiyal ng mga indibidwal na kalahok. Kabilang dito ang 
pagsunod ng naaangkop na mga hakbang sa pagprotekta ng datos at pagtalima sa mga etikal na alituntunin tungkol sa 
pagkalap at paggamit ng mga datos. Sa pamamagitan ng pagbibigay-prayoridad sa kapakanan ng mga kalahok, paghingi 
ng pahintulot at pagprotekta sa pagiging kompidensiyal ng mga impormasyon ay nagawang ipakita ng mananaliksik ang 
pagsunod sa tamang pagsasagawa ng pag-aaral nang may mataas na konsiderasyong etikal at pagiging responsable. Ang 
mga hakbang na ito ay hindi lamang nakatitiyak sa mga karapatan at kaligtasan ng mga kalahok, kundi nakatutulong din 
sa pangkalahatang kredibilidad at integridad ng mga natuklasan sa pag-aaral. 

Treatment of Data. Simple Percentage at Weighted Mean ay gagamitin upang matukoy ang lawak ng mga isyu 
at suliranin na kinakaharap ng guro at ang mga paghahanda nito upang maisagawa ang pananaliksik pangklasrum. 
Pearson r ay gagamitin upang matukoy ang mahalagang ugnayan sa pagitan ng lawak ng mga isyu at suliraning 
kinakaharap at mga paghahanda sa pagbuo ng pananaliksik pangklasrum. 
 
 
 

III. RESULTS AND DISCUSSION 
 

Table 1 
Paghahanda ng mga Guro sa Pagsasagawa ng Pananaliksik Pangklasrum 

 
No. Indicators Weighted 

Mean 
Interpretation 

1 Ako ay may sapat na kaalaman sa mga pangunahing konsepto ng 
pananaliksik pangklasrum. 

3.99 Sumasang-
ayon 

2 May kakayahan akong magplano at magdesinyo ng pananaliksik 
pangklasrum. 

3.86 Sumasang-
ayon 

3 Ako ay bihasa sa paggamit ng iba't-ibang pamamaraan sa pagkolekta ng 
datos. 

3.95 Sumasang-
ayon 

4 Ako ay may kakayahang magsagawa ng pagsusuri at interpretasyon ng mga 
datos. 

4.10 Sumasang-
ayon 

5 May sapat akong kasanayan sa pagsusulat ng mga pormal na bahagi ng isang 
pananaliksik pangklasrum, tulad ng introduksiyon at konklusyon. 

3.95 Sumasang-
ayon 

6 May kakayahan akong mag-organisa ng mga ideya at impormasyong 
nakolekta sa pananaliksik pangklasrum. 

4.10 Sumasang-
ayon 

7 Handa akong maglaan ng oras at pagsisikap para sa pagsusulat ng 
pananaliksik pangklasrum. 

3.98 Sumasang-
ayon 

8 May malawak at higit na malalim ang kabatiran ng guro sa paksa ng 
pananaliksik pangklasrum. 

3.90 Sumasang-
ayon 

9 May mabuting paghahanda sa mga datos na basihan sa gagawing pananliksik 
sa klasrum. 

3.82 Sumasang-
ayon 

10 May kaalaman sa bawat yugto ng parte ng isang pananaliksik at alam ang 
mga dapat ilagay na pahayag. 

3.85 Sumasang-
ayon 

 Grand Mean 3.95 Sumasang-
ayon 

 
         Legend:     
  Ranges  Interpretation 
  4.21- 5.00  Lubos na Sumasang-ayon 
                    3.41- 4.20  Sumasang-ayon 
                    2.61-3.40  Neutral 
                   1.81- 2.60  Hindi Sumasang-ayon 
                    1.00-1.80     Lubos na Hindi Sumasang-ayon 
 
 Hanay 1 ay nagpapahayag ng mga paghahanda ng mga guro sa pagsasagawa nga pananaliksik pangklasrum gamit 
ang isang sorbey. Batay sa datos ng survey tungkol sa kahandaan ng mga guro sa pagsasagawa ng pananaliksik 
pangklasrum, ang kabuuang mean na 3.95 ay nangangahulugan na ang mga guro ay sumasang-ayon na sila ay may sapat 
na kahandaan sa pagsasagawa ng pananaliksik sa kanilang klase. Samantala, ipinakita din sa datos na ang mga indicators 
na mataas ang marka ay nagsasabing, “ Ako ay may kakayahang magsagawa ng pagsusuri at interpretasyon ng mga 
datos” at “May kakayahan akong mag-organisa ng mga ideya at impormasyong nakolekta sa pananaliksik pangklasrum”. 
Ipinapakita nito na ang mga guro ay may sapat na kasanayan sa pagsusuri at interpretasyon ng mga datos, pati na rin 
202imula-oorganisa ng impormasyong kinakailangan sa pananaliksik. Samantala, ang pinakamababang rating sa 

indicator na “May mabuting paghahanda sa mga datos na basihan sa gagawing pananaliksik sa klasrum” ay 
nangangahulugang bagamat sumasang-ayon pa rin sila, may kaunting kakulangan sa aspektong ito. Bagama’t ito ay nasa 
antas pa rin ng sumasang-ayon, maaaring ipakahulugan nito na may ilang hamon o kakulangan pagdating sa paghahanda 
ng datos bilang batayan ng pananaliksik, tulad ng pagkalap ng tamang impormasyon, dokumentasyon, at organisasyon 
ng datos bago 203imulant ang pananaliksik. Ang resulta ng pag-aaral ay nagpapahiwatig na ang mga guro ay may 
positibong disposisyon sa pananaliksik pangklasrum, subalit maaaring may pangangailangang pagbutihin ang aspeto ng 
paghahanda ng datos bago 203imulant ang kanilang pananaliksik. Ang mabuting pagsusuri at interpretasyon ng datos ay 
mahalaga sa pagbuo ng makabuluhang resulta, ngunit ang kakulangan sa preparasyon ng datos ay maaaring makaapekto 
sa kalidad ng pananaliksik. Maaari ring ipakahulugan na ang mga guro ay maaaring may sapat na teoretikal na kaalaman 
sa pananaliksik, ngunit maaaring nangangailangan ng higit pang suporta o pagsasanay pagdating sa aktwal na 
pangangalap at paghahanda ng datos para sa kanilang pananaliksik sa loob ng klasrum. Sa pangkalahatan, ipinapakita ng 
resulta ng survey na ang mga guro ay may sapat na kakayahan at kahandaan sa pagsasagawa ng pananaliksik 
pangklasrum, lalo na sa pagsusuri at interpretasyon ng datos. Gayunpaman, may pangangailangan pa rin para sa mas 
sistematikong paghahanda ng datos, na maaaring matugunan sa pamamagitan ng masusing pagsasanay at patuloy na 
suporta mula sa administrasyon ng paaralan. 
 
 

Table 2 
Mga Isyu at Suliranin ng mga Guro sa Pagsasagawa ng Pananaliksik Pangklasrum 

No. Indicators Weighted 
Mean 

Interpretation 

1 Kulang ang oras ko upang maisagawa nang maayos ang pananaliksik 
pangklasrum. 

3.92 Sumasang-
ayon 

2 Nahihirapan ako sa pagkolekta ng sapat na datos para sa aking pananaliksik 
pangklasrum. 

3.56 Sumasang-
ayon 

3 May kakulangan ako sa kaalaman o kasanayan sa pagsusulat ng pananaliksik 
pangklasrum. 

3.55 Sumasang-
ayon 

4 Mahirap ang proseso ng pagbuo ng tamang metodolohiya para sa aking 
pananaliksik pangklasrum. 

4.10 Sumasang-
ayon 

5 Wala akong sapat na suporta mula sa pamunuan ng paaralan para sa aking 
pananaliksik pangklasrum. 

3.85 Sumasang-
ayon 

6 Nahihirapan akong pagsabayin ang aking mga tungkulin sa pagtuturo at 
pagsusulat ng pananliksik pangklasrum. 

4.12 Sumasang-
ayon 

7 Nakakaranas ako ng stress or pagkabahala sa pagsusulat ng pananliksik 
pangklasrum. 

3.95 Sumasang-
ayon 

8 Nahihirapan akong gumawa ng pamagat sa aking pananaliksik pangklasrum 
na naayon sa kailangan ng aking pagtuturo. 

3.70 Sumasang-
ayon 

9 Hindi matukoy ang kapaniwalaan ng napiling na problema sa silid-aralan. 3.72 Sumasang-
ayon 

10 Kakulangan ng sapat na datos bilang suporta sa kapaniwalaan ng problema sa 
klasrum. 

3.55 Sumasang-
ayon 

11 Hindi angkop na metodo ang napili para sa pananaliksik pangklasrum. 3.75 Sumasang-
ayon 

12 Kabiguan sa paggamit ng angkop na modelo ng aksiyong pananaliksik 
pangklasrum. 

3.90 Sumasang-
ayon 

13 Mga maling hinuha sa likas na katangian ng pananaliksik pangklasrum. 4.00 Sumasang-
ayon 

14 Kakulangan ng mga edidensiya upang ipakita ang mga problema sa silid-
aralan. 

3.85 Sumasang-
ayon 

15 Kawalang katiyakan ukol sa paggamit at bisa ng pananaliksik pangklasrum. 4.10 Sumasang-
ayon 

 Grand Mean 3.84 Sumasang-
ayon 

         Legend:     
  Ranges  Interpretation 
  4.21- 5.00  Lubos na Sumasang-ayon 
                    3.41- 4.20  Sumasang-ayon 
                    2.61-3.40  Neutral 
                    1.81- 2.60  Hindi Sumasang-ayon 
                     1.00-1.80  Lubos na Hindi Sumasang-ayon 
 

Nakapaloob sa ikalawang hanay ang mga isyu at suliranin ng mga guro sa pagsasagawa ng pananaliksik 
pangklasrum. Batay sa survey, nakuha ang kabuuang mean na 3.84, na nangangahulugang sumasang-ayon ang mga guro 
na may kinakaharap silang mga isyu at suliranin sa pagsasagawa ng pananaliksik pangklasrum. 
Ang kanilang pinakuna na hamon ay ang pagsabay sa pagtuturo at pananaliksik na 
pagsulat ng mga pananaliksik, ang may pinakamataas na rating. Ipinakita rito na ang kadugtongan ng 
kanilang trabaho bilang guro ay ayaw makigaposan sa kanilang kakayahang matutugasan ang pananaliksik nang mabisa. 
Samantala, ang mga tanong na may pinakamababang rating ay ang "kakulangan sa kaalaman o kasanayan sa pagsusulat 
ng pananaliksik pangklasrum" at "kakulangan ng sapat na datos bilang suporta sa kapaniwalaan ng problema sa klasrum". 
Ipinapahiwatig nito na bagaman may ilang guro na nangangailangan ng karagdagang pagsasanay sa pananaliksik, hindi 
ito ang pangunahing hadlang sa kanilang kakayahang magsagawa nito. Ang datos ay nagpapakita pa na ang mga guro ay 
hindi labis na nahihirapan sa aspeto ng kaalaman sa pananaliksik kundi sa oras at balanse sa trabaho. Bansa ng dami ng 
kanilang mga tungkulin—pagtuturo, paggawa ng lesson plan, pagsusuri ng mga output ng mag-aaral, at iba pa—hindi na 
nila matutukan nang husto ang pagsasagawa ng pananaliksik pangklasrum. Add to that, kahit na hindi malaki ang isyu 
sa kakulangan ng kaalaman sa pananaliksik, maaaring ang ilan sa kanila ay hindi pa rin lubusang sanay sa wastong 
proseso ng pananaliksik. Maaaring ang kakulangan sa sapat na datos ay nagpapabagal sa kanilang pananaliksik, ngunit 
hindi ito kasing-laki ng hamon na dulot ng kakulangan ng oras. Sa kabuuan, ang resulta ng survey ay nagpapahiwatig na 
ang mga guro ay may positibong pananaw sa kahalagahan ng pananaliksik pangklasrum ngunit nahaharap sa mga hamon 
sa oras at workload. Ang mga mungkahing aksyon tulad ng workload adjustment, pagsasanay, at mentoring ay maaaring 
makatulong upang mas mapadali at mas maging epektibo ang pagsasagawa ng pananaliksik sa kanilang klase. 
 
 

Table 3 
Pagsusuri ng Ugnayan 

 
Variables 
Correlated 
  

r Computed 
value or t 

Table 
Value 
@.05 

Decision 
on Ho 

Interpretation 

Paghahanda 
VS Isyu at 
Suliranin 

 
0.81 

 
       3.624 

 
2.244 

 
Reject 
Ho 

Significant Relationship 
(Strong) 
 

 
Batay sa resulta ng pagsusuri sa relasyon ng kahandaan ng mga guro at kanilang mga isyu at suliranin sa 

pananaliksik pangklasrum, nakita ang r-value na 0.81, na nagpapahiwatig ng isang malakas na positibong relasyon sa 
pagitan ng dalawang variable. Ibig sabihin, samantalang tumataas ang kahandaan ng mga guro sa pananaliksik 
pangklasrum, tumataas din ang kanilang kinakaharap na isyu at suliranin. Addition sa rito, ang computed t-value na 3.624 
ay mas taas kaysa sa tabular value na 2.244 sa antas ng 0.05 ng kahalagahan. At dahil rito, iniinitilad ang null hypothesis 
(Ho), ay nangangahulugang may kabuluhan ugnayang may pagkahalumanan sa pagitan ng preparasyon ng mga guro 
at mga isyu at suliranin nila sa pagsasagawa ng pananaliksik. Ang mas handang guro sa pananaliksik ay maaaring mas 
nagiging mulat sa mga hamon at suliraning kaakibat nito. Maaaring dahil sa mas mataas nilang kaalaman at kakayahan 
sa pananaliksik, mas naiintindihan din nila ang mga hamon gaya ng data collection, time constraints, at methodological 
concerns. Ang mataas na kahandaan ay hindi nangangahulugang mas madali ang pagsasagawa ng 
pananaliksik. Hindi matatag na handa ang isang guro kahit pa siya ay naka-handang sa teknikal aspect ng pananaliksik, 
maaari pa rin siyang experience mga isyu, especially sa oras, workload, at other mga limitations sa paaralan. Bukod sa 
positibong ugnayan ng kahandaan at suliranin, ibig sabihin nito na kahit ang mga guro na may sapat na kakayahan sa 

pananaliksik ay kailangan pa rin ng tulong, gaya ng mas maayos na time management o 
administrative support upang mapabayaan ang kanilang kanilang pinagdaraanan na isyu. Bilang isandaan, ang pag-aaral 
ay nagpapakita na ang kahandaan ng mga guro ay hindi nangangahulugan na mas kaunti ang kanilang isyu sa 
pananaliksik. Sa halip, samantalang naging mas bihasa sila sa pananaliksik, mas naging malinaw rin ang mga hamon na 
kanilang kinakaharap. Mula dito, importante ang patuloy na suporta mula sa paaralan upang mapagaan ang kanilang 
workload at mabawasan ang mga suliranin sa pananaliksik pangklasrum. Kaya nga, maaaring magbigay ng designated 
research hours o bawasan ang ibang administrative tasks ng mga guro upang magkaroon sila ng mas maraming oras sa 
kanilang pananaliksik. 
 
 
 

IV. CONCLUSION 
 

Batay sa resulta ng pag-aaral, matuklasan na may makabuluhang ugnayan sa pagitan ng kahandaan ng mga guro 
at ng kanilang mga isyu at suliranin sa pagsasagawa ng pananaliksik pangklasrum. Ang mataas na r-value ay 
nagpapahiwatig na habang tumataas ang kahandaan ng mga guro sa pananaliksik, lumilitaw rin ang mas maraming 
suliraning kanilang kinakaharap. Ito ay maaaring nangangahulugan na ang mga mas handang guro sa pananaliksik ay 
mas mulat sa mga hamon at limitasyong kaakibat nito. Kaya nga, lumilitaw na walang sapat na kakayahang ito ay makita 
ang pagpasok ng pagbabago mula sa klasrum. Malaking pangangailangan ito ng ganap na pagtugon sa suporta, madaling 
programa, at mas mahigit na kapaki-pakinabang na sistema para tulungan ang mga guro sa pagkatatag ng epektibong 
pananaliksik. 
 
 

V. RECOMMENDATIONS 
 

1. Gamitin ang pagpapabuti ng pagbalangkas para sa ikauunlad ng mga guro sa pagsasagawa ng pananaliksik 
pangklasrum at mahikayat na gumawa ng ganitong pag-aaral. 
 

2. Magpatupad ng mentoring programs o pagsasanay upang matulungan ang mga guro na epektibong 
makapagsagawa ng pananaliksik. 

 
3. Magbigay ng access sa mga learning materials, journal articles, at iba pang resources upang mapadali ang 

kanilang pagsasaliksik. 
 

4. Maglaan ng designated research hours upang mabawasan ang conflict sa pagitan ng kanilang tungkulin sa 
pagtuturo at pagsusulat ng pananaliksik. 

 
5. Magpatupad ng mga insentibo gaya ng pagbibigay ng research grants o workload reduction para sa mga 

aktibong guro sa pananaliksik. 
 

6. Bumuo ng faculty research teams kung saan maaaring magtulungan ang mga guro sa pagsasagawa ng 
pananaliksik. 

 
7. Magtalaga ng isang Research Coordinator sa paaralan upang gabayan at suportahan ang mga guro sa kanilang 

pananaliksik. 
 

8. Magbigay ng seminars at workshops na nakatuon sa epektibong time management at data gathering upang mas 
mapadali ang kanilang pananaliksik. 

 
9. Palakasin ang pakikipag-ugnayan ng mga paaralan sa mga institusyong pang-akademiko upang makakuha ng 

mas maraming suporta at oportunidad sa pananaliksik. 
 

10. Ang mga darating na mananaliksik ay dapat mag-ulit ng pag-aaral na ito upang isama ang iba't ibang lokalidad 
at iba pang mga variable bukod sa nabanggit sa pag-aaral na ito. 

